
ABSTRAKT
Futurizmi është një lëvizje artistike që filloi në fillim të viteve 1900. Në këtë
kohë futurizmi është një nga konceptet më të ndikuara dhe në trend. Kjo lëvizje
ndikon në jetën moderne me reflektimet e saj në arkitekturë e modë duke
ndryshuar shumë fusha si në letërsi, arte pamore dhe dizajn. Ky koncept që ne
shpesh e hasim në epokën tonë është një nga elementet më të domosdoshëm në
jetën tonë. Marrëdhënia më logjike është se moda dhe arkitektura sigurojnë një
strehë për njerëzit në dimenzione të ndryshme shoqërore.Të dy fushat kalojnë
nëpër disa epoka ku dizajni kalon nga kompleksiteti në modernizëm dhe në
thjeshtësinë e dizajnit. Në anën tjetër, ka shumë ngjashmëri në karakteristikat e
materialeve edhe pse të dy fushat përdorin plotësisht marciale të ndryshme në
shkallë të ndryshme. Shumë arkitektë frymëzohen nga një veshje për të dizajnuar
një ndërtesë dhe është e njëjta gjë në anën tjetër. Arkitektura dhe moda janë të
pavarura nga njëra-tjetra, arkitektura merret me mjedisin e ndërtuar ndërsa moda
me veshjet e që është një mënyrë e fortë për të shprehur kulturën dhe identitetin e
dikujt.
Moda futuriste ripërcaktoi qëllimin e modës . Shpejtësia, lëvizja dhe dinamizmi
ishin elementet thelbësorë të kësaj kulture. Një kulturë e mbizotëruar nga të rinjtë
e cila gjeneroi stile që theksonin origjinalitetin dhe barazinë. Sidoqoftë, deri në
vitet 1960, dizajnerët eksperimentuan me tekstilet dhe teknologjitë e reja për të
krijuar modën futuriste, të epokës hapësinore. Ky hulumtim do të krijoj mënyra
të reja për këtë metodë në dizajn.
Futuristët nuk parashikuan rroba që do të zgjasnin me vite, moda ideale futuriste
do të ishte kalimtare. Kjo vjetërsi e integruar do të kërkonte krijimtari të
vazhdueshme nga ana e dizajnerit, do të ofronte risi për përdoruesin dhe do të
ndihmonte për të stimuluar ekonominë italiane. Është e rëndësishme të theksohet,
se edhe moda futuriste rregullisht merr frymëzim nga dizajnet e kaluara. Kështu,
moda futuristike është shpesh një përzierje e së ardhmes dhe së kaluarës e cila
përdor teknologji inovative ose krijuese.

I

Një studim i lidhjes midis modës dhe arkitekturës do të tregojë ndërveprimin
hapësinorë ndërmjet trupit dhe pëlhurës, rikthimin dhe avancimin e veshjeve
moderne futuristike, në këtë mënyrë do të nxirren një numër pikash që lidhin
modën dhe arkitekturën së bashku në këtë epokë post moderne. Kështu që ky
studim hulumton nëse këto dy fusha kanë ndonjë efekt të tillë mbi njëri-tjetrin,
pra si pasqyrohen këto efekte në fund.

FJALORI I TERMAVE
Futurizmi - rrjedh nga fjala latinishte “futur” ose “future” që do të thotë e ardhme,
njëkohësisht përpiqet të shprehë përshtypjet e së kaluarës , së tashmes dhe së
ardhmes.
Tuta- Veshje prej shtofi ose prej pëlhure të trashë me push përbrenda (zakonisht
bluzë e pantallona së bashku), që mbahet gjatë punës, gjatë stërvitjeve sportive
etj. Tuta sportive, Tuta pune, Bluzë tutash, etj.
Sartorial - rrjedh nga fjala latine sartor, që do të thotë "rrobaqepës" (fjalë për fjalë,
"ai që rregullon") ose rroba të qepura gjerësisht.
Avant-garda - është fillimisht një term francez, që do të thotë në anglisht pararojë
ose roje përparimi (pjesa e një ushtrie që shkon përpara pjesës tjetër). Supozon të
menduarit përpara, artistikën, dizajnimet jokonvencionale, format e reja, strukturat
dhe një prekje të jashtëzakonshme që ndan idetë nga rryma kryesore.

VIII

1

HYRJE

Secila shoqëri duhet të ketë shprehjen e saj e cila lidhet me vlerat, parimet
dhe etikën e saj. Arkitektura dhe moda kanë qenë mënyrat për të arritur atë
nevojë. Moda pasqyronë personalitetin , natyrën, stilin e jetës, temperamentin
e personit dhe në mënyrën më të popullarizuar shprehet identiteti. Por sot më
shumë se kurrë, moda ka fuqi. Fuqi e mjaftueshme për ta bërë një popullsi të tërë
të mendojë dhe vlerësoj. Për modën e ardhmja duket më e ndritshme dhe bëhet
gjithnjë e më e fortë. Ajo që dikur shihej si e çuditshme, madje edhe tabu, ka hyrë
në rrjedhën kryesore. Moda frymëzohet nga të gjitha burimet. Sidoqoftë, energjia
midis stilistëve dhe arkitektëve është e pashembullt.
Në ditët e sotme, marrëdhënia midis arkitekturës dhe modës po studiohet dhe
shumë njerëz po familjarizohen (njihen) nga konceptet e tyre. Gjatë shekujve të
kaluar, lidhjet midis modës dhe arkitekturës janë forcuar, duke rezultuar në faktin
që të dy këto fusha ndajnë koncepte dhe teori të ngjashme e të dyja bazohen në
art, shkencë, teknologji ,estetikë, formë dhe strukturë. (Miles, 2008). Prandaj,
lidhja e tyre është e prirur për ndryshime të vazhdueshme bazuar në stilet dhe
shijet e arkitektëve dhe dizajnerëve. Ka njerëz të caktuar në fushën e modës që
besojnë se moda ka një ndikim të madh në arkitekturë.
Ngjashmëri tjetër në mes tyre është fakti që të dy ato japin strehë për qenien
njerëzore. Në modë veshja konsiderohet si një “lëkurë e dytë” që mbyllin dhe
strehojnë trupin e njeriut dhe e mbron atë nga faktorë të jashtëm e cila gjithashtu
kryen një funkison estetik ndërsa arkitektura konsiderohet “lëkura e tretë” sepse
siguron të njëjtën mbrojtje dhe rol estetik, por në një fushë më të gjerë përfshinë
trupin e njeriut dhe hapësirën e tij personale. Arkitektura strehon qenien njerëzore
në një shkallë më të gjerë dhe i mbron ata nga fenomenet natyrore dhe krijon
një mjedis të sigurtë dhe privat për ta, (Quinn, 2003).
Sipas Quinn, arti dhe arkitektura janë të frymëzuara nga moda dhe si e tillë në
shumë rrethana një veshje mund të jetë një metaforë për arkitekturën. Edhe pse

dizajnerët e modës dhe individë të caktuar e përceptojnë arkitekturën si modë në
realitet moda është kalimtare, ndryshe nga arkitektura e cila është e përhershme.
Kjo marrëdhënie tregon se ka ngjashmëri dhe lidhje të caktuara që lidhin së
bashku modën dhe arkitekturën.
Efekti që secili prej profesioneve të përmendura ka mbi njëri-tjetrin i bën ato më të
fortë dhe në disa mënyra u jep aftësinë dizajnerëve të kenë një pikëpamje më të
gjerë për të krijuar pjesë të jashtëzakonshme. Përveç kësaj në vitet e fundit është
shumë më tepër e qartë që arkitektura në shumë raste është një frymëzim dhe
motivim për dizajnin e modës dhe është gjithashtu e ngjashme që arkitektët të
motivohen nga puna e dizajnerëve të modës.

Figura 1. Zaha Hadid 2012 | Berlin, Reflektimi i arkitekturës në modë
(Stewart,2017)

SHQYRTIMI I LITERATURËS

2.1 Fillimet e Futurizmit

Futurizmi është një lëvizje artistike që filloi në fillim të viteve 1900, veçanërisht
në Itali, Angli dhe Rusi. U themelua nga Filippo Tommaso Marinetti kur ai shkroi
dhe botoi një manifest në gazetën e “Paris Le Figaro” gjatë fillimit të shekullit të
20-të. Artikulli i tij u përpoq të frymëzonte zemërimin duke i hedhur poshtë vlerat
artistike dhe mënyrat e së kaluarës dhe duke shpallur transformimin e së ardhmes
përmes lëvizjes, teknologjisë dhe transportit. Artikulli i tij bindës frymëzoi artistë
të tjerë të bashkohen në këtë lëvizje. (Page, Blog & World, 2021). Antonio
Sant'Elia ishte një arkitektë futurist i cili krijoi vizatime të ndërtesave moderne
dhe qyteteve që mishëronin fuqinë e teknologjisë në shekullin e 20-të dhe më
gjerë. Skicat e tij të botës moderne formuan bazën për arkitekturën futuriste të
diskutuar sot (Futurist Architecture: Design & Characteristics, 2019). Futurizmi si
një lëvizje artistike, hodhi poshtë përdorimin e formave tradicionale dhe miratoi
tendencë revolucionare në lidhje me mundësitë që teknologjia mund të ringjallë
dhe amplifikojë (plotësoj) kulturën, stilin e jetesës dhe gjendjen e qyteteve.
(Charles, 2017).
Në këtë kohë Futurismi është një nga konceptet më të ndikuara dhe në trend. Kjo
lëvizje ndikon në jetën moderne me reflektimet e saj në arkitekturë e modë duke
ndryshuar shumë fusha si në letërsi, arte pamore dhe dizajn. Ky koncept që ne
shpesh e hasim në epokën tonë është një nga elementet më të domosdoshëm në
jetën tonë. Jo të gjithë e dinë që koncepti i modës u prezantua fillimisht nga
artistët futurist Giacomo Balla dhe Fortunato Depero. Në veçanti Balla krijoi
shumë interesim në botën e modës me botimin e “Manifesit të tij të Veshjes
Anti-Neutrale” ku ai përcaktoi parimet e modës mashkullore futuriste. Qasja e
futuristëve ndaj artit, manifesteve dhe demonstratave të tyre,

përcakton

një

model për shumë lëvizje arti të cilat pasuan. (Luxxdesign, 2021).

Figura 2. Filippo Tommaso Marinetti 1876-1944 , gazeta “Le Figaro”(Wikimedia
Commons", 2021)

Figura 3. Antonio Sant‟Elia 1888-1916 dhe një nga vizatimet e tij të ndërtesave
moderne (Wikipedia", 2021)

Figura 4. (Fortunato Depero and Filippo Tommaso Emilio Marinetti, 2021)
(1892-1960- (1876-1944)

Figura 5. Giacomo Balla (1871-1958) ("Giacomo Balla | Art Search Global",
2021)

2.2 Karakteristikat e arkitekturës futuristike

Katër përbërësit kryesorë të arkitekturës futuristike janë: Lëvizja, Teknologjia,
Materialet Natyrore dhe Shkenca.Një nga vetitë kryesore të arkitekturës futuristike
është rrjedhja dhe lëvizja në dizajn. Arkitektura futuriste inkurajoi përdorimin e
këndeve unike, shpateve të varura, skajeve të mprehta, trekëndëshave e ovaleve.
(Futurist Architecture: Design & Characteristics, 2019).
Përfshinë forma të mahnitshme me vija dinamike dhe kontraste të mprehta dhe
përdorimin e materialeve të zhvilluara teknologjikisht. Duke miratuar estetikisht
zhvillimet teknologjike, kjo lëvizje përdorë linja të lëmuara dhe përbërës metalikë
për të shtuar bukurinë dhe emocionet gjatë përdorimit të këtyre veshjeve. (Page,
Blog & World, 2021).

Figura 6. "Solomon R. Guggenheim Museum New York City Tickets & Tours –
(Book Now", 2021)

Figura 7. Futuroskope-1987 (Quelles sont les attractions du Futuroscope, 2021)

Figura 8. Galaxy Soho-2009 ("GALAXY SOHO - CHIKARA INAMURA",
2021)

Figura 9. Muzeu Guggenheim, Bilbao Spain ("7 Contemporary Art Museums |
World of Theatre and Art", 2014)

2.3

Arkitektura Futuristike në modë

Moda është një art i aplikuar që merret me funksionalitetin dhe mbart qëllim
estetik utilitar.Si një prodhim, arti po përjeton gjithashtu procesin krijues duke
jetuar në bashkëveprim me jetën dhe ngjarjet shoqërore, duke bërë filozofi, duke
gjeneruar ide dhe duke ofruar idenë që prodhohet me instrumente vizualë në bazë
të estetikës. Gjatë historisë, moda ka qenë një mjet për të identifikuar një epokë
dhe për të bërë përcaktimin e arsyeshëm të statusit shoqëror dhe personalitetit
individual.
Ka shumë njerëz, veçanërisht stilistë që besojnë se moda ka një efekt të
jashtëzakonshëm në art dhe arkitekturë. Sipas tyre arkitektura dhe arti janë nën
ndikimin e modës dhe në shumë raste veshja mund të jetë një metaforë për
arkitekturën moderne. Në ditët e sotme dizajni i modës ndikon në çdo fazë te
jetës së njerëzve. Moda mund të shihet lehtësisht në arkitekturë, në mobilimin e
shtëpisë, në sjellje, automobila e lojëra (Hurlock, 1929). Bradley Quinn deklaroi
në librin e tij “The fashion of architecture”,që arkitektura moderne mund të
krahasohet me një fustan. (Quinn, 2003).

Figura 10. Gareth Pugh, Pranverë 2009 Sir Norman Foster, Hearst Building,
(“Architecture fashion, Fashion", 2021”)

Figura 11. Milly Pranverë/Verë 2016 Zaha Hadid, Heydar Aliyev Center, Baku
(“Architecture fashion, Become a fashion designer, 2021”)

Figura 12. Balenciaga Pranverë 2008 | Muzeu Guggenheim, Bilbao, Spain
(Stewart, 2017).

2.4 Hussein Chalayan
Hussein Chalayan e sheh modën si një simbol kulturor. Në të gjitha aspektet e
kulturës, trupi është tema qendrore, gjithçka që bëjmë në fund do të ndikojë në
trup, gjithçka që ne ndërtojmë dhe dizajnojmë në një mënyrë pasqyron trupin.
"Çdo gjë rreth nesh ose lidhet me trupin ose me mjedisin," thotë Chalayan.
Hussein Chalayan e shfrytëzon shumë teknologjinë për të revolucionarizuar
formën dhe funksionin e veshjeve, shpesh duke marrë frymëzim nga mjedisi i
ndërtuar dhe marrëdhëniet e trupit me të (Quinn,2003). Sipas tij teknologjia është
ajo çka e bën një veshje interesante. Mënyra se si mendojmë dhe lidhim gjërat që
nuk duken domosdoshmërisht të lidhura- në fusha dhe kultura të ndryshme. Puna
e tij përfaqëson një bashkësi idesh të cilat tregojnë se moda dhe arkitektura po
vijnë më pranë njëra- tjetrës se kurrë më parë. Ai integron veshjet me mjedisin e
saj, duke i bërë veshjet të duken arkitektonike mirëpo duke dhënë një kuptim
gjithëpërfshirës të mjediseve të ndryshme dhe faktorëve që i krijojnë ato. (Pursley,
2016).

2.5 Issey Miyake
Miyake është i njohur më së miri për pëlhurat e tij origjinale dhe për dizajnimin e
veshjeve të drejtuara nga teknologjia (Kawamura, 2004). Elementi kryesore i tij
është hapësira midis rrobave dhe trupit, përdorimi i një elementi Dy-dimensional
dhe kalimi në një veshje Tre-dimensionale. Shfrytëzimi i një elementi kaq të
thjeshtë dhe krijimi i tyre duke përdorur teknika, pëlhura dhe teknologji të
ndryshme. Miyake e sheh modën si diqka eksperimentale dhe sfiduese.
(McCafferty, 2016). Konceptet e tij të dizajnit vazhdimisht e sfidojnë
konvencionalen dhe përpiqen të tregojnë lidhjen midis trupit dhe rrobave.
"Dizajni nuk është për filozofinë, por për jetën", thotë Miyake, procesi krijues i të
cilit lejon që mendimet dhe vendet të rrjedhin falas ,të përqendrohen në
modelimin e veshjeve jo vetëm në modën.

2.6 Rei Kawakubo
Kawakubo i rrënjosi modelet e saj në koncepte, duke kapërcyer artin dhe modën.
Në modelet e saj përdoreshin sasi të jashtëzakonshme pëlhure dhe shpesh
dukeshin voluminoze në trupin e përdoruesit. Avant-garda

qëndron

në

potencialin e saj të plotë, e nganjëherë veshjet e saj ishin abstrakte dhe
jokonvencionale. Krijoi një univers që "i dha rehati personit që e mbart dhe
parehati tek shikuesit". Tek veshjet e saj mbizotëron çdoherë ngjyra e zezë dhe
për të konsiderohet si ngjyra e përjetshme. (Blumberg, 2020). Veshjet e
Kawakubo-s kanë evoluar nga moda jokonvencionale në vepra arti ku sipas saj
trupi është thjesht një kanavacë. Ajo vazhdon të eksperimentojë me forma dhe të
shtrijë kufijtë e tekstileve, duke krijuar vepra mahnitëse origjinale duke turbulluar
vijën midis artit dhe modës. (Grech, 2021).

Figura 13. Koloksioni i Rei Kawakubo‟s 2017 Met Gala (Sulmers, 2006)

3

DEKLARIMI I PROBLEMIT

3.1 Ndikimi i teknologjisë në modë
Teknologjia po formon vizionin e sotëm të së ardhmes dhe gjeneratat e fundit të
stilistëve futuristë kanë përqafuar inxhinierinë. Këto ditë, në çdo fushë që
ekziston teknologjia ka ndikimin e saj në to (Mckeon, 2018).
Nga fillimi i shekullit të 20-të, dizajnerët kanë përdorur teknologjinë për të
shkaktuar tërheqje futuristike në veshje. Gjatë kësaj periudhe, tendencat e
dinjitetit treguan një dëshirë për të ikur nga e kaluara dhe për të kaluar në të
ardhmen. Kalimi teknik kishte efektet e veta edhe në fushën e modës dhe
arkitekturës. Kjo bëri që dizajnerët të ishin më shumë krijues dhe inovativë.
Dizajnerët në këto profesione me ndihmën e teknologjisë krijuan veshje dhe
ndërtesa të jashtëzakonshme të cilat i vendosën nivelet e dizajnit në një shkallë
shumë më të lartë në botë. (Seymour, 2009). Përdorimi i teknologjive të reja,
materialeve të parregullt dhe elektronikës në modë bëri një ndryshim në
industrinë e veshjeve dhe fillimin e një epoke të re. Në të ardhmen pajisjet
elektronike do të jenë pjesë e veshjes. (Loschek, 2009). Ndërsa teknologjia fillon
të formësojë të ardhmen e modës, ajo ripërcakton kufijtë midis veshjeve, trupit
dhe makinerisë, duke transformuar përgjithmonë etikën dhe stilet e jetesës të
përcaktuara tradicionalisht nga kodet e veshjes. Efekti i teknologjisë në modë
shihet qartë në veprat e Hussein Chalayan. Konceptet e tij kryesore dhe ideja e
dizajneve është e bazuar në teknologji, ai e përdorë teknologjinë si elementin
kryesorë në krijimet e tij. Chalayan ka prodhuar seri të shumta koleksionare të
frymëzuara kryesisht nga shkenca dhe teknologjia, trupi dhe arkitektura.
Ndryshimet në forma I bënin rrobat më dinamike dhe ishte një zhvillim I
mahnitshëm në përdorimin e teknologjisë në modë. (Quinn, 2003).

Figura 14. Koleksioni i Hussein Chalayan Pranverë 2009 (Scott, 2009)

Chalayan është ndër novatorët më ambiciozë të modës sot dhe shmang vlerat
me prirje tregtare dhe trendet e modës. Puna e tij mbush rrobat me parime
arkitektonike, mjedisore dhe teknologjike dhe zbulon shkallën në të cilën moda,
ambientet e brendshme dhe arkitektura mund të integrohen me të vërtetë në
dizajn. Teknologjia na lejon të bëjmë shumë gjëra, por është gjithmonë e
rëndësishme ta kombinojmë atë me elemente tradicionale, mirëpo edhe të
përdorim teknologjinë për të replikuar artet që vdesin në mënyrë që ato të mos
humbasin. Dizajnerët çdo ditë e më shumë po kërkojnë të ndërmarrin apo të
fillojnë trendet e së ardhmes. Ndërsa teknologjia është ajo e cila po ndihmon
vazhdimisht në këtë shembull duke siguruar mjetet dhe frymëzimin për të krijuar
në të ardhmen. ("Literature Review Centre", 2021).
Pikënisja për krijimin e këtij koleksioni është pikërisht

kjo

ndërveprimi

hapësinorë ndërmjet trupit dhe pëlhurës, rikthimi dhe avancimi I veshjeve
moderne futuristike. Ku përmes hulumtimit të teknologjisë dhe hapësirës, rrobat
ndërveprojnë mes vete, duke përdorur formën, hapësirën, dritën, dhe
materialitetin e zhvilluar teknologjikisht.

4

METODOLOGJIA

4.1 Rast studimor
Veshjet Futuristike
Moda futuriste ripërcaktoi qëllimin e modës . Shpejtësia, lëvizja dhe dinamizmi
ishin elementet thelbësorë të kësaj kulture. Një kulturë e mbizotëruar nga të rinjtë
gjeneroi stile që theksonin origjinalitetin dhe barazinë (Mckeon,

2018).

Sidoqoftë, deri në vitet 1960, dizajnerët eksperimentuan me tekstilet dhe
teknologjitë e reja për të krijuar modën futuriste të epokës hapësinore. Dizajnerët
Paco Rabanne, Rudi Gernreich, André Courrèges dhe Pierre Cardin

ishin

pionierë të plastikës, vinilit, metalit dhe materialeve të tjerë jotradicionale të
përdorura për ti veshur në modë, materiale të tilla si disqe lazer, disqe rodeo, letër
dhe paleta plastike. Ata gjithashtu krijuan forma inovative, krijuan teknika të reja
të formimit dhe ngjitjes, dhe ishin pionierë edhe të siluetave minimaliste të tilla si
monokini, kapele përkrenare, çizme go-go, minifunde mikro, veshje mini vinyl
dhe koncepti i veshjes unisex. (Seymour, 2009). Është e rëndësishme të theksohet,
se edhe moda futuriste rregullisht merr frymëzim nga dizajnet e kaluara. Kështu,
moda futuristike është shpesh një përzierje e së ardhmes dhe së kaluarës e cila
përdor teknologji inovative ose krijuese. Dizajnerët futuristë komunikojnë
nostalgjinë, shpresat dhe ëndrrat e shoqërisë. ("Futurism in Fashion - Literature
Review Centre", 2021).
Dy parimet themelore stilistike të modës futuriste janë : asimetria dhe gjallëria e
ngjyrës ose me fjalë të tjera, dinamizmi dhe gjallëria si konceptet e para që bien
ndesh me rregullat e veshjeve borgjeze. Futuristët nuk parashikuan rroba që do të
zgjasnin me vite, moda ideale Futuriste do të ishte kalimtare. Kjo vjetërsi e
integruar do të kërkonte krijimtari të vazhdueshme nga ana e dizajnerit, do të
ofronte risi për përdoruesin dhe do të ndihmonte për të stimuluar ekonominë
italiane (Gero.C 2009).

Qëllimi i veshjes futuriste ishte të vepronte sipas mjedisit , për të trullosur, për të
mërzitur, dhe në fund të fundit për të çliruar shoqërinë borgjeze nga sartoriali dhe
nga konventat shoqërore.
Në vitin 1920, dizajneri futurist Ernesto Michahelles, i njohur si Thayaht,
prezantoi një jumpsuit të gjerë, utilitar, unisex të quajtur tuta, shkurt për fjalën
italiane tutta, që do të thotë të gjitha. Tuta tërhoqi vëmendjen e publikut dhe
ishte modeli futurist për të arritur sukses komercial. Futuristët kërkonin pasqyrim
të vizionit për vendet e frymëzimit, të cilën e përshkruajnë si shpejtësi hyjnore.
Frymëzimet i gjenin në trena, ura, dhe tunele të qyteteve të reja dhe aktive, por
edhe në shtëpitë e mëdha të modës parisiane (Scott, 2013).
Ata fantazuan një kulturë që rivlerësohet dhe azhurnohet vazhdimisht vetë, ku në
bazë të shpikjeve dhe krijimeve të hedhin poshtë të kaluarën. Futuristët i
integruan këto duke mbrojtur thjeshtimin në veshje, inovacionin rrënjësor,
modernizimin në rritje dhe vetë-shprehjet individuale. Veshjet futuristike
konsiderohen si disa nga veshjet më të fuqishme post-moderne. Aty transmetohen
shumë elemente si forma gjeometrike, lineare, manipulimet robotike e shumë
elemente të tjera. (Mokrohajská, 2021).

Tekstilet e përdorura në këto veshje

Në veshje përdoreshin pëlhura sintetike, plastike dhe metale që mbështeteshin në
ngjyra të tilla si metalike, day-glo( pigmenteve fluoreshente) dhe e bardha për një
efekt më futurist. Veshjet vinyl dhe ngjyrat neon sinjalizuan të njëjtën revoltë
kundër së kaluarës të mbështetur nga futuristët. Futurizmi u zbeh me fillimin e
Luftës së Dytë Botërore, por theksi i lëvizjes në revoltë, rrezik dhe modernizëm
vazhdon të frymëzojë modën edhe sot. Futurizmi ishte një shprehje opozitare
ndaj kodit të veshjes borgjeze të fillimit të viteve 1900 (Scott, 2013). Më vonë
gjetën zbatime në industrinë e modës edhe materiale të tjera: si alumini, klorid

polivinili, Luciti, akriliku dhe polistireni. Veshja e thjeshtë, e rehatshme e
preferencës së lëvizjes përputhet me filozofinë utilitare të futurizmit.
Ngjyrat futuriste ishin të ndritshme, të guximshme dhe përplasëse - të gëzueshme,
por në të njëjtën kohë agresive. Pëlhurat nganjëherë ishin metalike dhe vezulluese,
shpesh me modele që krahasonin format gjeometrike. Veshjet futuriste ishin të
lehta dhe ofronin lirinë e lëvizjes për përdoruesit (Gero.C 2009).
Piktura dhe dizajni i tekstilit, artet pamore dhe letërsia, objektet e përditshme të
shndërruara në objekte arti, moda dhe arti, ripërcaktimi i ndërtimit dhe pamjes së
veshjes mashkullore dhe femërore, ngjyra, forma, aksesorët dhe estetika e
maskulinitetit në veshje, janë të gjitha elemente që mund të shihen në Futuristët
Italianë. Moda dhe veshja u bënë art i veshshëm. Idetë për mënyrën se si njerëzit
ndërveprojnë me rrobat kanë qenë një magjepsje e përsëritur e lëvizjes futuriste.
Kështu, veshjet futuristike shpesh theksojnë format natyrore , në vend që të
fshehin ato.Në ditët e sotme për krijimin e veshjeve, futuristët përdorin
modelimin 3d që e plotësojnë trupin e njeriut duke tërhequr vëmendjen me detaje
të imta. ("Literature Review Centre", 2021) Me përdorimin e teknologjisë
futuristët zhvendosën fokusin nga rrobat e shtrenjta dhe të parehatshme tek rrobat
që promovonin shëndetin dhe rehatinë.
Balla filloi dizajnimin e tekstileve dhe kostumeve në vitet 1912-13, me prerje
asimetrike, modele diagonal dhe ngjyra të ndezura, e ato veshje ishin një përkthim
i drejtpërdrejtë i "linjave të forcës" dinamike. Balla shpall një gjuhë apo një kod të
veshjes që është e transformueshme, dinamike dhe e rehatshme, në ide me idetë
që ai dhe futuristët e tjerë kishin shtjelluar në pikturë dhe poezi (Braun, 2010).
Duke eksperimentuar me materiale dhe objekte, ai krijoi veshje që shkonin kundër
traditës së modës. Në të njëjtën kohë, rrobat duhet të ruanin thjeshtësinë e
formës. Ky shembull i modës anti-neutrale e shikonte formën njerëzore si një
bashkim të pjesëve. ("Literature Review Centre", 2021).

Figura 15. Fortunato Despero Jeleku i burrave , Koleksioni Privat - Milan 1924,
("Fortunato Depero, Man's Vest, 1924. | Futurisme", 2021)

Figura 16. Giacomo Balla Fustan për femra- Rome 1930 (“Architecture fashion,
Become a fashion designer 2021”)

Figura 17. Giacomo Balla- Kostumet e koleksionit “The Anti-Neutral”: Manifesti
Futurist”, Shtator 1914 ("A Design for a Futurist Life: Giacomo Balla Vs Walter
Van Beirendonck", 2021)

Figura 18. Giacomo Balla- Kostumet e koleksionit “The Anti-Neutral”: Manifesti
Futurist”, Shtator 1914 ("A Design for a Futurist Life: Giacomo Balla Vs Walter
Van Beirendonck", 2021)

Kapela Italiane - Capalleria Bacca

Figura 19. Fortunato Depero, Cappelleria Bacca- Rovereto 1823- Kapela italiane
("Cappelleria Bacca and crazy Futurist headgear - Italian Ways", 2021)

Futuristët hartuan disa nga kapelat më avant-garde dhe kreative që përmes tyre
dëshironin krijimin e një revolucioni të ri italian. Askush nuk kishte guximin e
duhur të projektonin apo ti prodhonin në masë këto kapela. Cappelleria Bacca
ishte dyqani që ka mbajtur këto kapele, aty ofroheshin kapela për burra, gra dhe
fëmijë. Ky lokal daton që nga viti 1823, mobiljet apo orenditë e vlefshme antike
të pranishme për gati 200 vjet, ende shërbejnë si një sfond për sendet e shumta në
raftet e saj ("Contacts - Italian Ways", 2021).

Tuta

Figura 20. Tuta veshja Unisex nga Ernesto Michahelles (Thayaht) (1919-1920)
("Art gallery Rome Russo", 2021)

Tuta është kostumi i parë i pistës që nuk ishte i lidhur me veshjen e punës, siç
kishte qenë e përpunuar nga konstruktivistët rusë. Edhe pse veshje të ngjashme
jehojnë, tuta kishte ekzistuar tashmë që nga fundi i shekullit XIX, çfarë Thayaht
kishte ofruar ishte një interpretim i zgjuar dhe inovativ në prerje dhe ndërtim dhe
modifikimet në përdorimet e të njëjtit dizajn ,me shtimin e detajeve të thjeshta, një
rrip, një jakë, etj, ishte krejtësisht i ri. Përmes kësaj veshje synon theksimin e
formës T , thjeshtësinë e saj, dhe gjithashtu minimalizmin e saj në mënyrën se si
rrjedh në formën e trupit. (Paulicelli, 2017).

5

REZULTATET

5.1 Koncepti
“ E Ardhmja e afërt”
Ideja se si veshja dhe trupi do të punojnë së bashku në të ardhmen është një
magjepsje në industrinë e modës. Kjo shfaqet më së miri në koleksionin tim “ E
Ardhmja e Afërt”. Në secilën veshje shprehet qartë lëvizja e lirë e trupit e cila
ndikon që të bëhet model i dinamizmit. Pra, bëhet kombinimi i të kaluarës me të
tashmen duke përdorur metodat e reja apo moderniste.
Ky projekt për qëllim ka krijimin e një vizioni unik dhe dinamik të së ardhmes
përmes studimit të formave dinamike, përzierjeve të teksturave në botën teknike
të cilat do ti sillnin një dimenzion të ri jetës moderne (modernizimit).
Duke parë futurizmin në arkitekturë, vendosa ta rikthej atë në modë duke
hedhur një vështrim të mëtejshëm në futurizëm, kësaj here megjithatë në modë.
Në modë futurizëm nënkuptonte pëlhura, modele, ngjyra dhe prerje që reflekton
guximin, lëvizjen dhe shpejtësinë. Veshjet futuristike konsiderohen si disa nga
veshjet më të fuqishme post-moderne. Aty transmetohen shumë elemente si forma
gjeometrike, lineare, manipulimet robotike e shumë elemente të tjera.Tani secili
nga ne dëshiron të ndjehet rehatshëm dhe të vesh rrobat që iu përshtaten, e ky
është qëllimi i këtij koleksioni modernizimi dhe thjeshtësimi i veshjeve futuriste
dhe qëndrimi lirshëm gjatë përdorimit. Kombinimi dhe manipulimi në forma dhe
materiale i jep një kahje dhe pamje të re këtij koleksioni.
Avant- garda i paraprinë jetës moderne e cila shihet si eksperimentale sepse ka të
bëjë me të qenit vazhdimisht në lëvizje duke menduar përpara dhe duke
eksploruar mundësi të reja. I gjithë ky eksperimentim sjell një vizion të ri
futuristik, e cila i jep jetë dhe lëvizje inspiruese sa i përketë modës. Dominon
silueta asimetrike me mëngë të gjata dhe të gjera me prerje dhe forma të ndryshme
por të thjeshtësuara. Çdo prerje pasqyron guxim, lëvizje, dinamizëm dhe energji.

Pika kryesore për krijimin e këtij koleksioni është “ Arkitektura Futuristike në
modë”. Futurizmi është një lëvizje artistike që ka filluar në një kohë të hershme.
Kjo lëvizje ndikon në jetën moderne me reflektimet e saj në arkitekturë e modë
duke ndryshuar shumë fusha si në letërsi, arte pamore dhe dizajn. Ky koncept që
ne shpesh e hasim në epokën tonë është një nga elementët më të domosdoshëm
në jetën tonë. Sipas tyre arkitektura dhe arti janë nën ndikimin e modës dhe në
shumë raste veshja mund të jetë një metaforë për arkitekturën moderne. Edhe
pse dizajnerët e modës dhe individë të caktuar e përceptojnë arkitekturën si modë
në realitet moda është kalimtare, ndryshe nga arkitektura e cila është e
përhershme. Në këtë kohë Futurismi është një nga konceptet më të ndikuara dhe
në trend. Analizimi i disa nga veshjeve dhe ndërtesave futuristike të cilat janë
të shfaqura edhe më lartë, ka ndikuar në dizajnimin e veshjeve

të

këtij

koleksioni, ku edhe është bërë modernizimi i këtyre veshjeve. Karakterizohet me
veshje të gjera që i lejojnë trupit të marrë frymë si dhe pjesët e poshtme që vënë
më shumë në pah format e trupit. Ky koloksion është i përbërë nga 5 veshje për
femra . Të gjitha janë të shfaqura me forma të pastra aerodinamike. Materialet
të cilat përdoren janë kryesisht: Lëkura, Likër e trashë (Neopren), lëkurë
Vinyl/Metalik i butë.
Në këtë koleksion mungesa e ngjyrës qëndron në qendër të vëmendjes.
Ngjyrat të cilat dominojnë janë ngjyrat metalike dhe neutrale si: Hiri e ndritshme
dhe e mbyllur që tregojnë pastërtinë, qartësinë dhe modernen ndërsa ngjyra e
zezë tregon fuqinë dhe elegancën e që këto ngjyra i japin secilës veshje efekte më
futuristike.

5.2

Moodboard

Figura 21. Moodboard

Figura 22. Metallic

Figura 23. TechnoVision

Figura 24. LeatherSuits

Figura 25. BlackRobotic

27

Figura 26. Nova

5.3

Skicat

Figura 27. Skica-1 Lëkurë Vinyl Metalik

Figura 28. Skica-2 Lëkurë e trashë e zezë /Lëkurë Vinyl Metalik

Figura 29. Skica-3 Lëkurë e trashë e zezë / Likër e trashë (Neopren)

Figura 30. Skica- 4 Likër e trashë (Neopren) / Lëkurë Vinyl Metalik

Figura 31. Skica-5 Likër e trashë (Neopren) / Lëkurë Vinyl Metalik

6

DISKUTIME DHE PËRFUNDIME

Arkitektura dhe bota e modës, qofshin ato paralele, kolektive ose të bazuara
në një marrëdhënie reciproke, ato janë themeluar fillimisht për komoditetin
dhe bukurinë e njeriut në varësi të dimenzioneve të trupit të tij, prandaj ato
duhet të përfaqësojnë identitetin dhe personalitetin e tij. Pra, integrimi i
modës dhe arkitekturës është një mënyrë emocionuese për të

shprehur

identitetin përmes mënyrave bashkëkohore dhe është një lëvizje unike në
ringjallërimin e kulturës. Të dy fushat ndajnë konceptin e dizajnit si arti,
teknologjia dhe shkenca në një strukturë, formë, materiale dhe strukturë estetike.
Në rastet kur kemi dizajner të modës si arkitektë, supozohet se krijohet një
marrëdhënie paralele në dizajnet e tyre e cila tenton të kapërcejë mospajtimin e të
dy fushave. Kështu, në rastet kur stilistët nuk janë arkitektë dhe arkitektët nuk janë
stilistë, mund te themi se arkitektura e frymëzuar nga moda kërkon të bëhet më e
rrjedhshme dhe artistike ndërsa nga ana tjetër, moda e frymëzuar nga arkitektura
po bëhet më teknike dhe strukturore.
Të dy profesionet preken nga koha, kultura dhe shoqëria dhe ato shkaktojnë
ndërlidhjen midis modës dhe arkitekturës. Shumicën e kohës ato kanë një efekt
të drejtpërdrejtë mbi njëri-tjetrin.

6.1

E Ardhmja e Afërt

Nga vetë emërtimi i koleksionit “E Ardhmja e Afërt” kuptojmë se ka të bëjë me
vetë të ardhmen dhe fillimin e diqka që do të vijë pas së tashmes, ose gjërat që do
të ndodhin atëherë.Ky emër ka ardhur si shkak i Artit Futurist apo Futurizmit e që
nënkupton pozicionin

që

kuptimi i

jetës e

kërkon në

të ardhmen.

Kjo lëvizje ishte një lëvizje e veqantë përderisa futuristët ishin fuqimisht patriotë,
të entuziazmuar dhe ishin kundër demokracisë parlamentare. Përmes kësaj lëvizje
ata u përpoqën të krijonin vepra që kapnin lëvizjen, ose dinamizmin, si një
mënyrë për të përfaqësuar lëvizjen frenetike të jetës moderne.

Figura 32. “Unique Forms of Continuity in Space” nga Umberto Boccioni 1913
("Wikipedia", 2021)

35

7

REFERENCAT

1.

Mckeon,

J.

(2018).

Houston

Chronicle

|

Hearst.

Retrieved

from

https://www.hearst.com/newspapers/houston-chronicle
2. 20TH CENTURY – FUTURISM AND A NEW VISION FOR DESIGN,
FASHION & ART – TheBlog @ Luxxdesign. (2021). Retrieved 17 April 2021,
from

https://theblog.luxxdesign.com/20-century-futurism-and-a-new-vision-for-

design-fashion-art/
3.Quinn B.(2003).The Fashion of Architecture.Oxford:Berg Publishersn.Retrieved
18 April 2021, from https://fashion-history.lovetoknow.com/fashion-clothingindustry/fashion-designers/hussein-chalayan
4. Marks, K. (2011). Why Was Futurism Important?. Retrieved 18 April 2021,
from https://owlcation.com/humanities/Why-Was-Futurism-Important
5. Futurist Architecture: Design & Characteristics. (2019, May 16). Retrieved
fromhttps://study.com/academy/lesson/futurist-architecture-designcharacteristics.html
6. Loschek I. (2009).When Clothes Become Fashion, Design and Innovation
Systems. NewYork: Berg
7. McCafferty, G. (2016). An entire collection from one piece of cloth? Why Issey
Miyake is one of fashion's most gifted technicians. Retrieved 18 April 2021, from
https://edition.cnn.com/style/article/issey-miyake-japan-exhibition/index.html
8. Pursley, A. (2016). Dissolving dresses and LED screens: Hussein Chalayan's
brand/of/innovation.Retrieved18April2021,from
https://edition.cnn.com/style/article/hussein-chalayan-innovation-and-the-fashionindustry/index.html
9. Quinn, B. (2002). Hussein Chalayan, Fashion and Technology. Retrieved 18
April2021,from
36

https://www.researchgate.net/publication/233508685_A_Note_Hussein_Chalayan
_Fashion_and_Technology
10.(2021).Retrieved17April2021,fromhttps://fashionhistory.lovetoknow.com/fashion-clothing-industry/fashion-designers/husseinchalayan
11. Wilson.S. (2002).Intersections of art, science and technology. MIT Press.
London
12. How Much Do Fashion Designers Make Annually?. (2021). Retrieved 17
April 2021, from https://work.chron.com/much-fashion-designers-make-annually1711.html
13. Mokrohajská, C. (2021). How Italian Futurist Artists Influenced Fashion |
DailyArtMagazineArt.Retrieved17April2021,from
https://www.dailyartmagazine.com/italian-futurist-fashion/
14. Gero, C. (2009, July 02). Futurism in fashion. Grove Art Online. Retrieved 18
Apr.2021,from
https://www.oxfordartonline.com/groveart/view/10.1093/gao/9781884446054.001
.0001/oao-9781884446054-e-7002082710.
15. Miles G. (2008).Skin+

Bones, Parallel

Practices

in fashion and

architecture.London:Somerset House
16. Cappelleria Bacca and crazy Futurist headgear - Italian Ways. (2021).
Retrieved 17 April 2021, from https://www.italianways.com/cappelleria-baccaand-crazy-futurist-headgear/
17. Braun, E. (2010). Futurist Fashion: Three Manifestoes. Retrieved 23
September2010,
fromhttp://historytransformationofdesign.weebly.com/uploads/1/1/7/2/11722228/f
uturist_fashion.pdf
18. A Design for a Futurist Life: Giacomo Balla Vs Walter Van Beirendonck.
(2021).Retrieved17April2021,from
37

https://irenebrination.typepad.com/irenebrination_notes_on_a/2011/07/balla-vanbeirendonck-ss12.html
19. Scott, L. (2013). Futurism as fashion movement. Retrieved 18 April 2021,
from

https://milikamkandawire1116838.wordpress.com/2013/12/05/week-2-

14102013-futurism-as-fashion-movement/
20. Paulicelli, E. (2017). Fashion and Futurism: Performing Dress. Retrieved 10
January2017,from
https://moderntocontemporaryhistoryffm.files.wordpress.com/2017/01/fashionand-futurism.pdf
21.Charles,T.(2017).Futurism.Retrieved18April2021,from
https://assets.moma.org/documents/moma_catalogue_2821_300062224.pdf
22. Page, H., Blog, N., & World, W. (2021). What Is Futurism and Futuristic
Architecture: Groundbreaking Structures Around the World | Nef Blog | Turkey's
LeaderRealEstateBrand.Retrieved17April2021,from
https://www.nef.com.tr/en/blog/what-is-futurism-and-futuristic-architecturegroundbreaking-structures-around-the-world
23. Kawamura, Y. (2004). The Japanese Revolution in Paris Fashion. Retrieved 18
April

2021,

from

https://fashion-history.lovetoknow.com/fashion-clothing-

industry/fashion-designers/issey-miyake
24. Blumberg, N. (2020, October 7). Rei Kawakubo. Encyclopedia Britannica.
https://www.britannica.com/biography/Rei-Kawakubo
25.

"Futurism

Movement

Overview

and

Analysis".

[Internet].

2021.

TheArtStory.org Content compiled and written by The Art Story Contributors
Edited and published by The Art Story Contributors Available from:
https://www.theartstory.org/movement/futurism/First published on 05 Feb 2019.
Updated and modified regularly[Accessed 18 Apr 2021]

38

26. Stewart, J. (2020). Futurism: The Avant-Garde Art Movement Obsessed With
SpeedandTechnology.Retrieved18April2021,from
https://mymodernmet.com/what-is-futurism/
27. Futurism in Fashion - Literature Review Centre. (2021). Retrieved 17 April
2021, from https://literaturereviewcentre.com/futurism-in-fashion/
28. Seymour, S. (2009). Fashionable Technology: The Intersection of Design,
Fashion, Science and Technology. Vienna: Springer Vienna Architecture.
29. Grech, M. (2021). Women in Design: Rei Kawakubo‟s Radical Fashion –
CASPERMAGAZINE.Retrieved19April2021,from
https://www.caspermagazine.com/feature/women-in-design-rei-kawakubosradical-fashion
30. Sulmers, C. (2006). Fashion News: Rei Kawakubo‟s Designs Are the Theme
of the 2017 Met Gala – Fashion Bomb Daily Style Magazine: Celebrity Fashion,
Fashion News, What To Wear, Runway Show Reviews. Retrieved 22 April 2021,
from

https://fashionbombdaily.com/fashion-news-rei-kawakubos-designs-are-the-

theme-of-the-2017-met-gala/
31. Hurlock, E. (1929). The psychology of dress. New York: Ronald Press Co.
32. Stewart, J. (2017). Side by Side Images Reveal How Much High Fashion is
Inspired/by/Architecture.Retrieved26April2021,from
https://mymodernmet.com/architecture-fashion-design/
33. Scott, L. (2009). Hussein Chalayan Fashion & Technology Exhibit. Retrieved
26 April 2021, from https://fashiontribes.typepad.com/fashion/2009/01/husseinchalaya.html

39

